
lona faamagaloina o le na faia  

lenei mea i lona tamā.  

   E to’atele aiga ma uo na faaali ni 

lagona o le le fiafia, ma molimoli foi 

se upu faamafanafana e tusa i le 

tamā ma lona afaina.  

   I se tasi lipoti mai Aukilani se  

faalavelave i Papakura, i se aiga na 

osofa’ia lo latou faleoloa ma faaoo  

ni manu’a i le tamā ma le tina.  Ua 

taofia e leoleo ni tama talavou laiti.  

   O loo le ‘asa se vaiaso ma lipoti 

mai soo se vaega o le atunuu i 

sauaga e faia e tupulaga talavou e o 

faatasi ma ni osofa’iga i faleoloa, 

pamu penisini, faletupe, e oo lava i 

totonu o le malu o fale o aiga.  

   Ua lapata’i leoleo i le saogalemu e 

ao ona tausisia.  

   A o aga atu i aso malolo o le  

Kerisimasi, ia mataala i taimi uma, 

aemaise lava mo tamā ma tina  

matutua. Ia vave ona vili leoleo pe a 

iloa ni faailoga o nisi e le masani ona 

iloa i se vaiaai.  

OLA 
 

 

 

 

 
PULETINI A’OGA 

                

 04 TESEMA 2017 ~ Lomiga 38 ~ Upega Tafailagi: www.ola888.com ~ Telefoni (03) 382 6674  ~ Tuatusi: ola.niupac@gmail.com; ~ evaleon.books@gmail.com ~ E le faatauina ~ A Free Publication 

www.ola888.com 

e faasoa faamatalaga mo a’oga i le gagana Samoa 

    Ua malo le lotofaamagalo i le 

nofoaalo o le tamā ia Sio Kaisa, ona 

o le mea na tupu i lo latou tuaa i le 

faaiuga o le vaiaso na se’i tuana’i.  

   E tusa i molimau o le mea na tupu, 

o le tamā matua ia Sio, o se tasi o le 

pasese o se pasi, na taumafai e 

fesoasoani i le avepasi ina ua 

sauaina e se tasi alii talavou o le  

pasese.  

   Ae na avea lena ma ala o le 

aga’i mai o sauaga ia te ia mai lea 

alii talavou.  

   E tusa i faamatalaga i se tasi 

Facebook a le fanau, na afaina 

ona ivi ’aso’aso ma ni manu’a i 

ona foliga e pei ona molimau  

le ata.   

   A o le tala fiafia o le le oo atu i 

se tulaga tuga poo se iuga e 

faanoanoa ai le Kerisimasi mo le 

tina ma lona aiga.  

   I le faailoaina o le mea na tupu  

i lo latou tamā, na faaalia ai se 

lagona i le alii o Peter Kaisa, o  

Malo le lotofaamagalo i le nofoaalo o le tamā mafatia—Sio Kaisa 

E TELE MEA E 

NONOFO AI I LE 

FALE O LO’U 

TAMĀ: O le upu 

faamafanafana 

mai le fofoga o 

le Alii lava ia. 

Ua avea le  

falesa ma fale  

faamafanafana 

mo fanau i aso 

e faanoanoa ai. 

I le ata se  

vaaiga i le 

usugafono a 

Luasatuu Faifua 

Amiga. Le  

fanau o loo usu 

le pese e 

faamavae atu 

ai. O lona toe 

sauniga sa faia  

i le malumalu 

tapua’i a le 

EFKAS i Ranui, 

Aukilani i Sisifo i le 

Laufatu: O lo’u tamā matua Tala faasolo           Ripoti o le Vaiaso 

I le fale o lo’u tamā o iai le mafanafana 

faaiuga o le vaiaso. Ta’ita’i le Faifeau Toeaina ia  

Mafutaga Faaleaogā; lagolago le tamā faaleagaga ia 

Fonofili FS, faafeagaiga o le pulega ma lupe faalele a 

le aiga. Na maliu Luasatuu ua atoa lona 76 tausaga.    

I le fale o lo’u tamā o iai le mafanafana 



   E le o tekonolosi uma e aogā, lapata’i mai faamătua 

Ripoti o le Vaiaso  

   I le faatula’i mai o le 

ofo a le Iunivesite o 

Massey e mafai ai e 

ana faia’oga ona  

malolo mai tiute, ua 

mafua ai ni folafolaga 

mai nisi o ana faia’oga 

sinia o le sauni e su’e  

galuega i nisi a’oga i 

Niu Sila poo fafo atu o 

le atunuu.  

   O la latou tali atu lea 

e faaali lo latou le fiafia i le faaaliga a le 

pulega.  

   Na faailoa i se lipoti a le pulega e 

faapea o loo fuafua e faasao se $11 

miliona i le 2018, ma se $15.7 miliona  

i le 2019.  

   E tusa ma se afe le aofa’i o faia’oga 

na logoina e le pulega, o i latou nei o 

loo galulue i matatā tau le soifua 

maloloina ma le Saienisi.   

   Pe a ma se 50 le aofa’i o i latou i le 

Saienisi ua talia le ofo, ma se 20 mai le 

itu o le Soifua Maloloina.  

   Ae to’atele e le o fiafia, e aofia ai le 

alii polofesa o Peter Schewerdtfeger, 

na ia maua le faailoga taualoa a le 

Rutherford i le 2014. O ia le tasi ua 

faaalia lona avanoa i se tasi a’oga e 

Teena le ofo e malolo mai galuega  

   E na o se tolu ni masina ae 423 le aofa’i 

o ni mea tutupu e fa’aaoga ai le malosi e 

taofi ai se tama poo se teine.  

  I lalo o le tulafono o loo ua faataga ai se 

faia’oga e fa’aaoga lona malosi e taofi ai 

se tama ua ulavale, mai sona afaina poo le 

afaina o se isi tamaitiiti.  

   O loo mumufalo pea faia’oga ma le malo 

pe faapefea ona faatino i se tulaga e le 

afaina ai le faia’oga i le tulafono.  

   I le toe teuteuga o le tulafono ua mafai ai 

nei ona fa’aaoga le malosi e tatau ai, atoa 

ma le aiaiga o le tatau ona lipoti atu i le 

matagaluega o soo se mea e tupu.  

    O loo manino i le tulafono le tulaga o le 

taofiofi, o se toomaga mulimuli, pe afai  

lena ua iloa e le faia’oga o le a lamatia le 

saogalemu o le isi tamaitiiti, poo le foi o loo 

matua’ia se amio faaletaupulea.  

   O iai tulaga masani o fusuaga a tamaiti e 

tatau ai ona faauilavea le faia’oga. Poo se 

tama e faalala se mea ma’ai i isi ua   

tatau ai ona taofi ma fao ese. Poo le taofi 

mai ne’i momo’e i le auala lavea i se  

taavale. Tulaga faapena.  

  Ae ta’u mai i aga o le 3 masina le aga’i 

ina faatetele le amio faalilii ma le feita o 

fanau i nei aso.   

  

Tekonolosi  o se matai saua pe a tatou tuuavanoa i ai 

   E le o tekonolosi uma e aoga mo le 

fanau, lapata’i mai nisi o faamatua  

i mea tau su’esu’ega i lea mataupu.  

   O nisi o mea na e faaigoa o mea  

atamamai, e le atamai ai se tama poo 

se teine, saunoa mai nisi o faamatua i 

mea tau pisinisi komepiuta.   

   Ta’ua a le gagana Peretania o 

‘tablets’, e aofia ai ipads, fai mai le  

aupopoto e le fesoasoani mo se a’oga 

mautu i le komepiuta ma ni galuega 

lelei e maua ai.  

   A fia maua se galuega totogi lelei, e 

pei o lena i le fausia o polokalame, 

 e tatau ona a’oa’o fanau i ’codes’, o 

se fe’au lea o loo taumafai e faatau 

atu i pulega o kolisi. A aulia le kolisi 

ua mana’omia e fanau ni laptops ae le 

o ni ipads.   

  Ua soona tumu potua’oga i ipads ma  

ma mea faapena ua avea ma  

faalavelave i se a’oga lelei, e fua mai  

i ni galuega lelei i le lumana’i, saunoa 

ofoina atu se galuega ia te ia. Ua sauni 

foi e saili galuega i fafo atu o le atunuu.  

   Ae na te le taofia isi e mulimuli atu ia  

te ia. Fai mai a ia, E le mafai ona taofi 

tagata pe afai ua iloa atu se tulaga le 

mautinoa mo latou i le lumana’i.  

   O lona popolega o le o ese uma o  

faia’oga lelei e faamoemoe i ai se  

ta’uleleia o Massey.  

   O se tasi o ana a’oga o le a afaina o le 

tausima’i. E to’avalu ua fa’aalia lo latou 

talia o le ofo i lona lala i Ueligitone.  

  O le fesili pe o le a tapuni le a’oga pe 

fa’aauau ae to’afia ni faia’oga e fia maua.  

   E le na o Massey o loo feagai ma le   

faafitauli lenei i le faasao seleni ae afaina 

ai galuega a le aufaigaluega. 

   Tatou mataitū pea aga o le mataupu.   

                                                 

mai faamatua i lea faiva.  

   O se tasi o pona o le ipad o lona le  

talimana’o i le gaosiga o tusitusiga, 

aemaise mo fanau matutua.  

   E iai ni kolisi ua taumafai e taofi le o mai 

o fanau ma a latou tamai masini e faatau  

e o latou matua. Ua fautuaina matua e 

lelei le faatau o le laptop (pe afai ua lava 

le faasoa) i lo le ipad.  

   O le tele o tama’i masini e ta’u ai a’oga  

e le aoga mo a’oga. E aoga mo 

fesoota’iga televavave e alu lē aoga 

ai taimi o fanau sa tatau ona ave i 

meaa’oga.  

   Avatu lea i potua’oga avea ma 

faalavelave. Ta’ua e se tasi  

tina le avea o nei mea ma sui o  

faia’oga, o ni tausitama mo latou.  

   I atunuu pei o Saudi Arabia e tele 

tupe a matua, ua fao uma e tamai 

masini taimi o fanau, i le fale i 

potua’oga. Tula’i mai ai le mau 

faafitauli i le tino vaivai ona o le le taaalo,  

ma isi afaina i le mafaufau.  

   I le soona faalagolago i le tekonolosi ua 

noatia ai le mafaufau o le tagata e 

ta’ita’iina ia lava, ua ola faalagolago a ua 

le ta’imua e pei ona sau ai.  

    O se tasi o popolega tele i malo e 

ta’ilua a latou gagana o le pule a le 

tekonolosi e ta’ita’i ai fanau i le na o le 

gagana Peretania. E le o se tala fiafia lea 

mo gagana laiti o loo tau faaolaola.   

             O nisi o le aua’oga tausima’i a le iuniveiste o Massey 

Faatetele le uiga  

faalilii o tamaiti  



Faasoa o le Vaiaso 

   E masani ona tau ane le faitau i le 

faasoa a tamā ma tina i le Samoana i 

Samoa (Samoa Observer), e faailoa ai 

se lagona i le suiga i amio a tupulaga  

o lenei talutalu fou. Ua solo le falute 

faapea mai nisi, ua vaogata le fanau, e 

mafua ai ni fesili pe aisea.   

   E le pine e faamaonia sea lagona 

faameo i mea tutupu ma molimauina, e 

le gata i Samoa a o lenei foi nuu o  

Aotearoa, ua fai mo tatou nuu fou.  

   Ua le misi le vaiaso ma se tala i ni  

talavou e osofa’i se faleoloa ma faaoo 

manu’a i se aiga e ona, ua maliliu nisi, 

ma o nisi o lipoti faanoanoa, e ta’u atu ai  

le igoa o Samoa.  

    I se taimi e lei mamao atu o se mea   

e le faalogoina i Samoa–ma Niu Sila 

foi—le osofa’i o se pisinisi a se aiga pe 

sauaina fua ni tagata i le malu o o latou 

maota. Ua tatou iloa le mafuaaga, sa 

faumalo tulafono o le amio tatau i loto 

ma manatu. Sa malosi foi le lagona e iai 

lou sao i le puipuia o mea a lou tuaoi e 

pei o se aiga. O le fesili, pe sa malosi 

atu le pule faamatai i na taimi e fua i  

lenei vaitau? O le fesili foi pe sa malosi 

atu le ola faaleagaga o tupulaga i lena 

taimi e faatusatusa i lenei taimi? O ni 

fesili taua ia i le talanoaga.   

  Tuu mai i le tulaga o lenei taimi ma  

suiga, e iloga le eseesega. Toe nei o se 

’afa o le faitau aofa’i o Niu Sila o ni  

Kerisiano; o le isi ’afa e ese ni tapuaiga 

— pe le talitonu foi i le Atua.  

   Ae a saili le moni, e le na o le ‘au lē  

talitonu e aafia i soligatulafono, e to’atele 

foi le vaega e ta’ua latou o ni Kerisiano  

i le lisi o faaletonu.  

   O le to’atele o le ‘au lē faatuatua e  

aofia ai le pasene to’atele e usita’ia 

tulafono ma tausisia poloaiga o le amio 

tatau faatagata soifua. E ta’u mai i lena 

le leai o se sootaga o le lē talitonu poo  

le lē lotu ma le amio tatau.  

   O le to’atele o talavou o loo tumu ai 

toese a Niu Sila o na o Maori ma le  

Pasefika. E ta’u mai ai nisi fe’au tau 

sootaga ma aganuu, aiga, si’omaga, 

mautinoaga, aemaise o le faasoa a le 

tamaoaiga i avanoa o galuega, e mafua 

ai ona toomaga le talavou mativa i le 

gaoi ma le faomea.  

   E tuua’iina foi aganuu ese o sauaga 

ma aga a le talutalu fou. 

    I na aso a o malosi le pule a le amio 

tatau faa-Kerisiano, e na ona gaoi, pe 

gaoi fua fua, a o nei aso ua gaoi oloa 

faatasi ma le ola. Ua le toe iai se mata’u 

e faaoo le oti. Ua fai ma le iloa, pe fai foi 

i le pule a le pia poo fualaau faasāina.  

   Ua le toe malu tamā ma tina matutua  

i o latou fale. O se tapu i la tatou  

agaifanua le pa’i o se lima i se tagata 

matua. Lenei ua le toe faigata i talavou 

o nei taimi ona faaoo sauaga ia i latou.  

  Afai ua vaivai le tali a le lotofuatiaifo 

ma le mafaufau tatau, e tatau ona 

malosi le tulafono. E to’atele e tali ioe 

ua vaivai le tulafono. E to’atele ua 

faameo i le poto lea e fai mai e le aogā 

le sasa ma le a’oaiga.   

   O nisi faasalaga i le fasioti tagata e le 

matalitonuina. Pau le feau o loo avatu  

i talavou e le taua se ola, e le taugata le 

faaoomanu’a i se isi.  

   O le iuga ua le toe fefefe fanau e 

laasia tuaoi ua uma ona tuu i ai le fua a 

le Atua atoa ma tagata. Soo se talavou 

e ola le fefe, i le tulaga e faamaualuga 

ai ma soli va tapuia, e le tatau ona  

tuumāmāina.  

   O le tasi lea malosi o le tulafono ua 

ave ese e nisi faamasino, auā a le fefe  

i le faasalaga, e maumau fua le fai o ni 

tulafono pe totofi ni faamasino.  

   I Niu Sila ua faatetele le solitulafono  

i le vasega laiti o talavou. Aisea? Auā 

ua latou iloa e lē o i le falepuipui.  

  Molimau le tamaitai Kiui o Nerissa sa 

malaga taamilo i nuu Komunisi o  

Vietiname ma Kamaposia, e malaga 

to’atasi mai saute e aulia matu, ae leai 

se lamatiaga na feagai ma ia.  

  E le faigata ona iloa le mafuaaga; auā 

e malu tagata ona o le malosi o le pule 

a le tulafono. E malu meatotino ma ola 

o isi ona o le fefe i le tulafono. E mafai e 

le tulafono ma ana faasalaga ona 

taofiofi le iumaea e ala i le faalogona 

malosi o le fefe. O nei nuu e lē  

Kerisiano, a ua mafai e ala i le tulafono 

ona tausi le nofo lelei ma le saogalemu 

o nuu i soo se vasega.  

   Lotofuatiaifo o le meaalofa a le Atua  

i tagata uma, e totō e le Alii i le taimi e 

afua ai le ola. Ae mana’omia lona 

atina’e. O le aogā o soo se aganuu,  

lotu, talitonuga, o le faafailele o lea fatu 

paia ua totō. E ola ai a tatou fanau ma 

le mata’u i tuaoi o le va lelei ma isi, ae 

sili le va paia ma le Silisili Ese. 

   E talitonu le faasoa e le na o le alofa e 

tausia le lotofuatiafio, ae mana’omia le 

leo malosi o le tulafono, e faamanatu i  

fanau e iai tuaoi ma ona i’u faigata pe a 

soli. I le taimi nei ua faapei le tulafono  

o se solovae i le to’atele o fanau talavou 

ulavavale.   

        04 TESEMA 2017 LOMIGA 38 OLA       ITULAU  3 

 A ua vaivai le lotofuatiaifo, e tatau ona tali le tulafono 

   O se tasi o finauga o loo feagai ma faia’oga  

i lenei taimi o le mataupu i le matua e tatau 

ai ona fa’aaoga e fanau mea faatekonolosi e 

a’o’oga ai.  

   Fai mai ua vave tele le tago i le iPad mo le 

5 i le 6 tausaga; o le taimi lena e tatau ai ona 

faafesaga’i na o le faia’oga ma tamaiti. E a’o  

a latou mata’itusi ma leo ma to’a’aga e pepese 

ma fai tauloto e lelei ai a latou faaleoga.  

    Lea ua faamanatu mai i le lipoti itulau e 2, 

e iai mea e aoga ae tele foi mea e tumu vale 

ai le potua’oga poo le fale. E sili atu le aoga o 

le komepiuta i fanau matutua. E maua  

masini taugofie, e ta ai le assignment i lo se 

iPad taugata. O le a le mea a le tama faato’a 

ulufale i le faamasani e fai i le telefoni? E leai 

se fesoota’iga ma le atiina a’e o sona 

mafaufau lelei i le atamai.  

    I se fonotaga sa faia i le iunivesite a le UC, 

na autasi le au faasoa i le taua o le tapu’e o 

fanau i auala masani. E fetaui le iPad ma 

vasega i luga a’e, ae ia manatua o nei mea ua 

na o ni fesoasoani; o le aano poo le ki o se  

a’oga lelei, e taulamua lava le faia’oga.  

    Talanoa mai le National i le tatau ona 

faaaoga tatau tupe a le autogi lafoga. O lea 

ua taoto le ‘aupeau i le aooga fua o fanau i le 

tapulaa teseri, e iai se mea taua i le siuleo.  

    Muamua, ia ave le avanoa i le tama ma le 

teine e mautinoa e filigā e faaaoga tatau. Tele 

faameo i nisi fanau e tafafao i lotoa a’oga ma 

maumau ai o latou taimi ma tupe a le malo.  

     Pei uma lava ua iai ni faiga faavae a le 

Leipa e tauia ai le sogasogā ma le faamaoni. 

E le tatau ona tuuavanoa i le autafafao a o 

loo to’atele isi fanau o loo naunau moni e 

fa’aaoga tatau avanoa.  

     E manino foi lo’u taofi i le mataupu lea ua 

faatu mai e le Faasoa o le Vaiaso.  

    Ua tatau i le malo ona taga’i toto’a i lenei 

tulaga, fai se fofo e tape ai le gasegase a o lei 

avea ma se tasi fulū masani. E le o se mea 

malie le tilotilo atu i foliga o nai tamā ma  

tina matutua o lavatoto ma totoulia mai ae 

leai sa tatou mea e fai i ai.  

    Talitonu ua maimoa nisi o le aufaitau i le 

lipoti a le TV i si aiga i Papakura; osofa’i lo 

latou faleoloa ma faaoomanu’a i sui o le aiga. 

Ae sosoo ma se lipoti i se faalavelave na tupu 

i Kalaiesetete (taga’i i le lipoti itulau 1).  

    O le mea o loo tupu i so’u lava taofi, ua fia 

faifeau le faamasino. O lana lava pitolaau  

o le fai o le faasalaga e tatau ma le  

solitulafono. Le faasalaga e a’oa’iina ai ma 

tupu ai le manatu e le toe faia. Fai mai e  

tuuavanoa ae o le tele o sauaga ma faa-

lavelave tuga e faapogai mai i le upu lea o le 

tuuavanoa.  

    Ae a pe a fai ni tulafono e noatia ai 

faamasino ia latou faaiuga, a sese le faaiuga 

ua tatau ona faamalolo!  

    O nisi o faamasino lelei i le lalolagi o loo 

maua uma i Samoa. O si a’u tuualalo, taotao 

ai pea. A ia manuia lava le vaiaso. Soifua.    

      

Le matua e fa’aaoga ai 

le tekonolosi; ma le 

tiute o le faamasino 

Tulimanu o Pola  

    “mafaufauga o le vaiaso”   
E le musu le alofa ~ Love never gives up                                     

Paulo, aposetolo o le Mau Kerisiano  

lenei mea uiga ese.  
   “E iai le mea lea e tupu,” o le upu lea a 
le tamaloa sa fai ma matai o Laki. “Pei 
uma lava e iai se faufauga lilo i tua o le 
mea lenei. Ua tatou soona a’oa’oina a 
tatou maile ia popoto, lea la ua toe  

faasasaga mai e fai tatou i le ofe.”  
   “E sa’o oe,” o le tali lea a lona tuaoi. 
“Ou te masalosalo lava i lau maile o Laki,  
manatua foi la’u tala na ou vaai o talanoa 
ma se luko i o’u lumafale. E iai se maile 
ua faapea!” o lana upu lea. 
   “O lo’u popolega o le le toe malu o i 
tatou i ni maile,” oso mai le tasi. “O lona 
uiga o le mea lava lea o le a fai, e alu a 
tatou tupe e faatau mai maile taugata ae 
o mai le au ula lea gaoi atu.”  
   O lenei mea ua tupu ua le maua ai se 
filemu i faifaatoaga ma o latou aiga. E  
oo i le fanau ua le fia o i le a’oga ona o le 
leiloa o se fagafao alofagia.  
  Ae fai pea le misiona lavea’i a Laki ma 
lana vaega, ma iu lava ina le toe iai se 
maile e nofo i se aiga poo se faatoaga. 
Ona o le popole o tagata ua mafua ai ona 
taloka a latou maile.  
   A ua le fiafia ai foi ma maile ia. Na ona 
maua lava o le avanoa e sola ai sola loa. 
Pe lagona atu sina mapu mai le togavao 
tamo’e loa i ai.  
  Ua uma maile ae faasaga atu Laki ma 
lana vaega e faasa’oloto isi ituaiga. E ala 

a’e se faifaatoaga ua savavali ana mamoe 
ma povi ma solofanua.  
   E lei toe faatali le nuu o tagata, ua talo 
le fono tele a faifaatoaga. Ua tatau ona 
fai se iuga o le au ulavavale. Ua lafo upu 
sauā ma fai folafolaga mata’utia. Ua laga 
a’e a latou aupega mo le osofa’iga.  
   I le aso e sosoo ma le Kerisimasi na 
fono ai le aufaifaatoaga. Na maua le tonu 
o le a o e su’e le nofoaga o loo sosola i ai 
a latou maile. O le a matuā faaumatia 
Laki ma lana ‘augaoi ae faasa’oloto a 
latou ta’ifau faapelepele.  

   I le po lava lena o le Kerisimasi, a o 
feoa’i solo manuao a le Nuu o Maile, e 
manu le afio mai o le pepe fou, na latou  
faalogoina ai le gase mai o le vao. O le 
faailoga ua lata mai le fili.  
  Faauau le tala tamaiti i le vaiaso fou.   
    

 

Laufatu Samoa Laufatu Samoa   O Laki le maile e laki 
O le tala mo le fanau laiti 

 
O lo’u tamāmatua: 

Luāsatuu Faifua Amiga 

Leonard  mo fanau a fanau  

   Na ma feiloa’i ma lo’u tamā matua  

i le taimi na ou fanau ai. E molimau 

le ata o lona sapaia o a’u. Amata mai 

ai iina la ma mafutaga.  

   I le aiga, i le militino i mea e fai, pe 

na o le nonofo fesaga’i, ma ou iloatino 

ai o ia i lona leo, ana aga, ona uiga 

malie pe ita foi ma faalala le sasa pe a 

matou ulavavale. O le a le galo ona 

foliga masani.  

   Ina ua ou tau matua a’e ou te 

matauina lana la’a faamalo’ulo’u, e lē 

gese e lē vave, ae fetaui lelei pei se 

musika malie i la’u tilotilo.  

   O ia o se tagata faigaluega malosi, 

sa fai sana lava pisinisi. O se tamā 

alofa, o se tamā e to’aga i le lotu a o 

malosi, e fiafia foi e mafuta i ona aiga. 

E fiafia i ana fagafao. I lona togalaau. 

Ae pele lava matou le fanau laiti.    

   Ou te fa’aaogaina lenei avanoa e 

faafetai atu ai ia i latou uma sa fai o 

latou sao i le soifua o lo’u tamāmatua. 

Sa latou faasoa atu le fiafia e ala i 

mafutaga, ua mafua ai ona maua e ia 

le 76 tausaga.  

   Ou te fa’aaogaina foi le avanoa e 

faatoese ai mo lo’u tamāmatua; i ona 

aleu ma ni sese i le va lelei ma le va 

tapuia. Talitonu o le a outou tuu atu 

ia e alu ma le fiafia i so tou lagona 

faamagalo. Ou te talitonu ua alu lo’u 

tamāmatua o se tasi ua lava tapena 

mo lona toe foi.  

   E faitau aso le tagata ae leai se 

tuana’i poo se lumana’i i le Atua; auā 

o Ia Le o loo Soifua Pea.   

   E faapena so’u lagona i le ta  

mafutaga ma oe grandpa. Ta te le 

faatofa auā o loo e iai lava faatasi ma 

a’u, nei, seia matafi le puao ua punitia 

lo ta va mo sina taimi—ona ta toe 

talanoa lea, pe na o le fesaga’i lava foi.    

 
 

   Talofa tamaiti, o le so’oga lenei o le 
tatou tala ia Laki le maile e laki.  
   I le fesoasoani a lana uo luko o Mole 
ua toe faatasia ai ma ona uso sa  
valavala i tausaga e tele.  
  Na agaleagaina i latou e o latou  

matai, o lea ua sa’oloto, a o le fesili, 
pe mata e mafai e i latou ona tausi ma 
vaai i latou lava?  
  I le fesoasoani a Mole na vave ai ona 
latou masani i lo latou si’osi’omaga. Ua 
iloa le mea e maua ai mulivai lata ane e 
feinu ai, e tele ai foi i’a, auā ua masani 
i le faga i’a e o latou matai.  
   E iai vaiana saogalemu e lalafi ai pe 
a agi afa tetele ma leaga le tau.  
  A o lo latou nofoaga fou o luga o se 
papa i lalo o se vanu loloto lava. 
  Sa nonofo ai nei Laki ma ona uso e 
to’atolu, ia ma la latou uo fou o Mole  
e fai ma asiasi ane.  
   A uma sa latou mea’ai i le po, o ni 
samani mai le vai, ona taotooto lea ma 
matamata i fetu. Faapea a le tala a 
Laki, ’E sa’o lava le upu a le faisalamo, 
‘E leai se mea ou te mativa ai. Na te 
ave a’u i vaitafe e tele ai samani.” 
   ’Fai atu fo’i, e le tutusa lava mea’ai a 
tagata ma mea’ai o le vao,’ o le oso mai 
lea a Mole, ua taumanavanava ua gula  
i le ’aiga o ulu samani.  
   Ae faauma lava a latou talanoaga i le 

tulaga mafatia o loo feagai ma isi o 
latou uso ta’ifau o loo faapologa e  
tagata.  
   Na maua la latou tonu, o le a avea i 
latou ma se vaega’au e o atu e lavea’i 
mai o latou uso ‘ai le pule a tagata.  
  I le ufiufi o le pogisa latou te o atu 
ai i se faatoaga, a o moe gapepe le 
faifaatoaga. E iloa mai latou e so latou 
uso o loo leoleoina le fale ma sau ma 
latou talanoa atu i ai i la latou fe’au.  
  O le to’atele e le tauanauina, a o isi 
foi e faapea mai se’i mafaufau i ai. Ua 

faaauau pea la latou misiona lavea’i ma 
ua aga’i ina to’atele lo latou nuu. Ua 
tumu i tama ma teine, o failele ma a 
latou toloa’i, ma le aumatutua foi. 
  Ae na vave ona alu tala o le mea ua 
tupu, ua talanoa le aufaifaatoaga i  

                Tesema i le Tala Faasolo o Niu Sila 

           O LOU TALA                      

VAOVAI FALEALILI 1896 

3 Tes 1863. Pasi le tulafono e ave 

faamalosi ai fanua o Maori o sa latou  

sala i le faataute’e i le malo 

8 Tesema 1941. Folafola e Niu Sila se 

taua ma le malo o Iapani 

8 Tesema 1942. Mu falema’i Seacliff i 

Tanetini, maliliu ai ni ma’i se 37 

  

 
i Vailima o se mata’aga ina   
ua uma ona toe faafou  
 
     6 
1787 Iloa Ta’ū e le aliivaa    
Farani o La Peruse 
 
1928 Molia ma faasala Tupua 
Tamasese Lealofi 3 i ni  
moliaga. 6 masina i le toese  
i Mt Eden, Aukilani 
 
     7 
1889 Taunuu i Apia le Equator 
malaga mai ai RLS ma le aiga 
 
1957 Malo Tuna Scanlan i le 
fusi paga ogatotonu ia Billy 
Beazley T3 
 
2001 Tokyo. Malo Mark Hunt 
K-1 Grand Prix fusukiki 
 
      8   
1966 Taaloga Pasefika Saute 
Malo Paul Wallwork pine auro 
muamua mo Samoa  
 
      9  
1787 Tuta La Peruse i Tutuila 

  
                  3 
1894 Maliu RLS (Tusitala) i  
lona aiga i Vailima 
   
       4 
1889 Faia se fono i Lepea,   
autasi avea Malietoa Laupepa 
ma tupu, 17 sui mai Tutuila 
 
1955 Maliu afafine o W Solf, 
Sooaemalelagi i Siamani i    
lona 46 
 
1991 Osofa’i le afa o Val, 80 
pasene meatoto faatama’ia, 
15 maliliu 
 
       5 
1894 Faaiuga a le Komisi o 
Fanua avatu ai se 75 afe eka i  
tagi a Siamani, 36 afe i tagi a 
Peretania, 21 afe i Amerika 
 
1914 Fai se vavao o le gaosia 
ma le fefaataua’i o le ‘ava 
malosi i totonu o Apia 
 
1984 Toe umusa le fale o RLS 

      3—9 TESEMA 

AUSIGA 
mata’ina  
i taaloga e 
iloa ai le 

igoa o Samoa le 
atunuu o se tasi 
auala aupito malosi 
o le faailoaina atu  
o i tatou o se nuu.  
I le taape atu o  
Samoa i fafo, 
muamua Aotearoa 
ma Amerika, o  
taaloga lana  
avefu’a e ala i  
taleni ta’alo a ana 
tama fanau. I le 
masina o Tesema 
lava ia, e fa ni 
faamau o le tala 
faasolo. Muamua 
lena o le aso 7  
tausaga 1957 na manumalo ai Tuna Scanlan 
(ata) i le fusi paga ogatotonu a Niu Sila. E le se 
tama’i faailoaga lea i lena taimi i se atunuu e  
fiafia i le fusu ma le lakapi. Faapena foi i malae  
o taaloga faavaomalo i le faato’a faaofi atu o ‘au a 
Samoa i tausinioga tetele. Na masi’i lana autaalo 
i le 1966 i Noumea mo Taaloga a le Pasefika. 
Maua ai e Paul Wallwork la tatou pine auro 
muamua i auro e 4 mo tauvaga faavaomalo. E 
manatua na taimi i siufofoga o alii faifaasalalau 
leitio e faamoemoe i ai se lipoti. E tau faalogo le 
leitio auā sa lei iloga ona lelei ala o fesootaiga i 
lena taimi. E sau le leo galoma atu ona faatali 
lea le taimi e toe sau ai. Aulia le aso 20 Tesema 
1998 faitau se isi malo mo le igoa Samoa ina ua 
malolo Hasim Rahman ia David Tua i le la 
fusuaga mo le fusi IBF. Taimi lea ua siitia le 
tulaga o fesoota’iga ua faitau miliona e molimau  
i se taaloga poo fea lava le tulimanu o le lalolagi 
e fai ai. A o Tesema foi i le aso 7, 2001, na malo 
ai Mark Hunt i le siamupini o le taaloga fusukiki 
i Tokyo i Iapani. O loo ta’alo pea Hunt. Scanlan 
na maliu ia Oketopa 21, 2014 i lona 80. O se tasi 
o faamau iloga o Tesema o le to’ai i fanua o RLS, 
ma lona maliu i le masina lava e tasi. O le afa o 
Val na iloga lana sasa i le aso 4, 1991, e talitonu 
na tafia ese le tele o manu a Samoa; ae le ta’ua le 
maumau i e na maliliu ma le tamaoaiga.    

O 

PASI ATU LA 

TATOU PULETINI  

I LE TOU A’OGA,  

AIGA, LOU TUAOI, 

AU UO, E AOGĀ MO 

LE FANAU A’OGA 

 
Igoa: John Milton 

Aso Fanau: 9 Tesema 1608 

Ausiga: se fatusolo iloga a Egelani i  

lona taimi, tusia le Parataiso Leiloa 

Fetu: Satiteri 

 

E le fesiligia le tulaga o Milton i lona  

sao i le atina’e o le gagana Peretania,  

muamua o se fatusolo, lona lua o se 

tusitala o le tala faasolo, ae le ta’ua isi faiva e fa’aaoga ai le  

gagana, faapitoa upufai o malo sa lotolotoi ai. E silafia lelei e le 

aufaitau solo, na ia tusia le Paradise Lost (Parataiso Leiloa) ma 

le Paradise Regained (Parataiso Faafoisia), ma isi solo iloga i le 

gagana Peretania. O Milton le tasi na suia le tu masani. I ona 

taimi sa tautu le to’atele i le fa’aaogaina o le Latina. Na manatu 

Milton ma nisi e lelei ona fatua’i i la latou lava gagana. O se  

tasi vaega o le olaga o Milton e tau le iloa e le to’atele o ona  

aafiaga i upufai o lona atunuu. I se taimi na ia tusia ai ni  

lautusi e faitioina le tupu ma le malo i la latou pule i tagata.  

Tusi foi e faasaga i le pule a le Lotu i lona faumalo i manatu,  

ma lana talosaga e tatala sea noataga ina ia avea le Kerisiano 

ma se Mau fetāla’i. Na mafua ai ona loka i le toese ma sauaina  

i nisi vaega o lona soifuaga. E tele foi ni fita sa feagai ma ia i     

lona olaga faaleaiga, e to’alua ana avā na maliliu, na po i lona 

olaga matua.  Ua ta’ua Milton o le fatusolo e tutu faatasi ma 

Shakespeare i o la ta’uta’ua ma sao iloga i le gagana Peretania.  
           www.ola888.com  

Otootoga 

 

 POLE MA PAPA 

Papa, ou te 
mana’o i  
sa’u iPad 
o le a’oga 
 
 

iphone, ipod,  
iPad. Ua e 
faalogo i le  
mea e ta’u  
o le iPay? 
 
 

Faasala se a’oga 

Na faamaonia e le faamasinoga moliaga o 

se tasi kamupani, ma faasalaina ai i se sala 

tupe e $350,000. O le Auckland Academy of  

Learning (AAL) sa latou fa’aaogaina ni  

auala taufaasese e maileia ai matua e  

faatau sa latou oloa. O le fe’au sa ta’u atu, e 

sui ausiga a o latou alo pe a latou faatauina  

sana polokalame o le numera. E faapea e 

faitau afe matua na totogi se ta’i $3000 e oo 

lava i le $11,000; e 2,400 le aofa’i o matua 

na totogi atoa le tau o le oloa mo se 24  

masina o le konekarate.  

 

Faailoga fesili lumana’i o le tauaofiaga 

O loo ua feagai nei se tauaofiaga lausilafia  

a a’oga Aukilani ma se faailoga fesili i sona 

lumana’i.  O le faatasiga faaletausaga lenei 

e tauaofia ai a’oga i pesega ma faafiafiaga 

faamusika. Peita’i ua faailoa se finagalo o le 

pulega e vaaia le fale, ua le toe nafatia e le 

Fono le tau e faatino ai. Se’i vagana ua sii i 

luga se sao o a’oga. I le taimi nei e $36,500 o 

loo totogi e a’oga, ae totogi e le Council le isi 

vaega o le tau atoa e $90,000.  

 

Taumau Kanoa i lana gagana 

E iai le vasega faitio o loo faatutu a latou 

faitioga i le tamaitai Maori faifaasalalauga 

o Kanoa Lloyd. E le fiafia i le faaaoga e  

Kanoa o upu o le gagana Maori i ana  

folasaga. O le ‘auga o le latou faitio, o le 

vavae ese o i latou e le iloa le gagana Maori. 

Ae na faaalia se taofi o le tamaitai e te’ena 

ai sea faasea. Fai mai Kanoa o le gagana 

muamua a Niu Sila o le Maori, ma e le tau 

faanoinoi lona fa’aaogaina. O Kanoa o se 

tamaitai Maori e mimita i lana gagana. 

E te maua ia i le Newshub.   

 

To’atele le au tia’i a’oga 

E talitonu nisi o pulea’oga e to’atele matua 

e le popole pe a’o’oga a latou fanau. Ua 

matauina le pa’u ifo o le pasene o fanau 

a’o’oga i le 67 mai le 70 sa iai i le tausaga 

ua mavae.  E fesiligia foi e pule le tulaga o 

tautua e vaavaaia fanau pe a’o’oga pe leai.  

i,  
E te alu i 
luga o le  
eBay.  
 

          ATI A’E UPU:      

talutalu (nauna) 1. o se iuga e aliali mai i se gaioiga poo se faiga;  
Soa Peretania—a consequence 2. laau fou e feosofi i se fanua   
sa faato’a. lutaluta (soanauna) o aga si’isi’i o le ‘aupeau i taimi o 
afā; aga a le sami pe a leaga le tau. Soa Peretania—stormy,   
blustery, gusty. Isi upu Samoa—sou, sousou, matagia, afatia.  


